
BANKLARNING MOLIYAVIY 
XAVFSIZLIGI VA UNING 
IQTISODIY XAVFSIZLIKKA 
TA’SIRI 

Mamatov Mamajan Axmadjonovich
i.f.n., dots.nt 
Toshkent davlat iqtisodiyot universiteti

Annotatsiya: Maqolada banklarning moliyaviy xavfsizligining mohiyati, mazmuni uning tarkibiy tuzilmasi tadqiq etilgan 
xamda uning iqtisodiy xavfsizlikga ta’siri ochib berilgan. 

Kalit soʻzlar: iqtisodiy xavfsizlik, moliyaviy xavfsizlik, taxdidlar, risk, tashqi muhit, ichki muhit.
Abstract: The article examines the essence, content and structure of financial security of banks and reveals its influence 
on economic security.
Key words: economic security, financial security, functional threats, risk, external environment, internal environment.
Аннотация: В статье исследовано сущность, содержание и структура финансовой безопасности банков  и рас-
крыто его влияния на экономическую безопасность.

Ключевые слова: экономическая безопасность, финансовая безопасность, функциональная угрозы, риск, 
внешняя среда, внутренняя среда.

K I R I S H
Mamlakatimizda 2022–2026-yillarga mo‘ljallangan Yangi O‘zbekistonning taraqqiyot strategiyasi milliy 

xo‘jalikda moliyaviy-iqtisodiy xavfsizlikni ta’minlash, uning mexanizmi va instrumentlarini ishlab chiqish va tako-
millashtirishni nazarda tutadi. 

Bu haqda O‘zbekiston Respubikasi Prezidenti Sh.M. Mirziyoyev alohida to‘xtalib, quyidagi fikrlarni bildirib 
o‘tganlar: “Qachonki, hududlardagi vaziyat ijobiy tomonga o‘zgarsa, budjet ijrosi to‘liq ta’minlansa, jinoyatchilik 
kamaysa, yangi ish o‘rinlari yaratilsa, eng muhimi, xalqimizning turmush darajasi yaxshilansa, mahalliy Ken-
gashlar faoliyatiga ijobiy baho bersa bo‘ladi”[1]. O‘zbekiston Respublikasi milliy iqtisodiyotining tarmoq tarkibi, 
unda sanoat, qishloq xo‘jaligi va xizmatlar sohalarining tutgan o‘rni,  iqtisodiy rivojlanishiga qo‘shayotgan his-
sasi hamda banklarning moliyaviy-iqtisodiy xavfsizligi mamlakatning moliyaviy-iqtisodiy xavfsizligiga tahdid 
solmoqda. 

Banklarning moliyaviy-iqtisodiy xavfsizligini ta’minlashda ularning umumiy kapitali va depozit bazasining 
yanada mustahkamlanishi, ishlab chiqarish jarayonlarini moliyaviy qo‘llab-quvvatlash, investitsion faollikni 
rag‘batlantirishni ichki manbalar hisobiga amalga oshirish imkoniyatlarini kengaytirib, bank tizimi aktivlarining 
sifat hamda miqdor jihatdan o‘sishiga olib keladi.  Tijorat banklarini moliyaviy xavfsizligini oshirishda mijozlarga 
ko‘rsatilayotgan bank xizmatlari sifatini tubdan yaxshilash, xususan, omonatlarning yangi va mijozlar talablariga 
mos jozibador turlarini joriy etish tijorat banklarining moliyaviy resurslar bilan ta’minlashning eng qulay vositasi 
hisoblanadi. 

M A V Z U G A  O I D  A D A B I Y O T L A R  S H A R H I
Banklarning moliyaviy Xavfsizligini ta’minlash nazariyasi va uslubiyatini tadqiq etgan xorijlik olimlarga 

B.G.Klayner, Y.A.Shumpeter, A.Yu.Chalenko N.Luman, Dj.R. Kommons, K.Maynser, L.Gurvis, E.Morena, 
K.E.Shennon kabilarni keltirish mumkin.  

Rossiyalik olimlardan L.I.Abalkin, V.L.Beresnev, A.D.Burikin, Ye.A.Oleynikov, V.I.Orexov, V.S.Pankov,  
V. K.Senchagov, A.I.Tatarkin, D.V. Tretyakov va boshqalar ushbu mavzuga bag‘ishlangan ilmiy-tadqiqot ishla-
rini olib borgan.

O‘zbekiston Respublikasida mamlakatning moliyaviy-iqtisodiy xavfsizligini ta’minlashningilmiy-nazariy 
jihatlarini Respublikamiz olimlaridan Abulqosimov X.P. Rasulev T.S., Mamatov A.A., Qodirov A.M.,  
O‘lmasov A. Vaxobov A.V., Jo‘rayev T.T., Tursunov B.O. va boshqalarning mazkur sohaga dahldor ilmiy tad-
qiqot ishlarini ajratib ko‘rsatish mumkin.

“Moliyaviy-iqtisodiy xavfsizlik” tushunchasi dastlab davlat tashkilotlari darajasida tan olingan. 1934-yil iyun 
oyida AQSH Prezidenti F. D. Ruzvelt dunyoda birinchi marta “Moliyaviy-iqtisodiy xavfsizlik qo‘mitasini tashkil 
etdi[2].

Moliyaviy-iqtisodiy xavfsizlikni ta’minlashning institutsional nazariyasi asoschisi Dj.R. Kommons insti-
tutlarni tarixiy rivojlanishidagi ijtimoiy-iqtisodiy jarayonlarni qo‘llab-quvvatlab unga ko‘ra “evolyutsion” tushun-
chasi “institutsional” tushunchasi bilan mazmun va ma’nosi bir xil bo‘ladi deb ta’kidlaydi[3].

Moliyaviy-iqtisodiy xavfsizlikni ta’minlashda iqtisodiy mexanizm konsepsiyasining asoschisi L.Gurvis, 
mexanizm tushunchasini va “rag‘batlantiruvchi muvofiqlik shartlarini” aniqlagan, markazlashmagan mexa-
nizmlarning ahamiyatini ko‘rsatib, mexanizm bo‘yicha tadqiqotlarning asosiy yo‘nalishlarini aniqlagan [4].

Rus olimi V.K.Senchagov moliyaviy-iqtisodiy xavfsizlikni “... ichki va tashqi jarayonlarni rivojlantirish uchun 
eng noqulay sharoitlarda milliy manfaatlarni kafolatli himoya qilish, umuman olganda mamlakatning barqaror 
ijtimoiy yo‘naltirilgan rivojlanishi ta’minlangan iqtisodiyotning holati” deb ta’kidlab o‘tadi [5]. 

O‘zbekistonlik iqtisodchi olimlardan professor Abulqosimov X.P. “Moliyaviy-iqtisodiy xavfsizlik mamlakat 
manfaatlariga ichki va tashqi tahditlardan himoyalanganligini ifodalaydi” deb baho bergan[6]. 

T A D Q I Q O T  M E T O D O L O G I YA S I
Maqolada Banklarning moliyaviy Xavfsizligini ta’minlash nazariyasi va uslubiyatini tadqiq etishga doir 

dialektik, tizimli, integral va sinergetik yondashuvlar, moliyaviy-iqtisodiy, mantiqiy, ilmiy abstraksiya, tahlil va 
sintez, iqtisodiy jarayonlar va tizimlarni modellashtirish, induksiya va deduksiya, qiyoslash, umumlashtirish, 
guruhlash va jadval usullaridan foydalanildi.

T A X L I L  V A  N A T I J A L A R
Bankning moliyaviy barqarorligiga tahdidlar (iqtisodiy xavfsizlikka tahdidlar kabi) quyidagi ichki va tashqi 

tahdidlarga bo‘lish mumkin: Ichki tahdidlar asosan moddiy boyliklar, moliyaviy mablag‘larni o‘g‘irlash orqali 
yuzaga keladi; bank, korxona, jismoniy shaxslar va hukumat tomonidan moliyaviy vositalar bilan firibgarlikning 
yuqori darajasi orqali yuzaga keladi; eng katta “baxtsizlik” moliyaviy hujjatlarni soxtalashtirish bilan birga, bu 
tahdid bank tomonidan xizmat ko‘rsatuvchi korxonalar (qarzdorlar) va shuningdek, foydani kamaytirib ko‘rsatish 
orqali amalga oshiriluvchi kredit tashkilotlarining o‘zidan ham kelib chiqadi. Bugungi kunda  tashqi tahdidlar 
alohida o‘rin tutadi. Tashqi tahdidlar asosan davlat moliyaviy tizimini boshqarishda moliyaviy va iqtisodiy siyo-
satning nomukammalligi, davlat va boshqaruv organlarining elementar xatoliklari, suiste’molliklari va boshqa 
chetga chiqishlardan  (noto‘g‘ri xo‘jalik yuritish, betartibsizlik,  turli xil iqtisodiy jinoyatlar va boshqalar) yuzaga 
keladi. Bank tizimiga (bankka) tashqi tahdidlarning asosiy sabablariga va O‘zbekiston Respublikasining moli-
yaviy xavfsizligiga tahdidlarning vujudga kelishiga sabablariga bizning fikrimizcha, quyidagilarni ta’kidlab o‘tish 
mumkin:

• globallashuv deb ataladigan iqtisodiy aloqalarni transmilliylashtirish jarayonining jadal rivojlanishi;
• yirik xajmdagi  kapitalni doimiy ko‘payishi, uning keskin xarakatsizligi natijasida murakkab ziddiyatli 

vaziyatlarni vujudga kelishi,  moliyaviy va valyuta tashkil qiluvchilarni qo‘shgan holda makroiqtisodiy darajada 
moliyaviy resurslarni yuqori darajada markazlashuvi (davlatning budjet tizimida va xalqaro tashkilotlarda) shu 
bilan global darajada  (davlatlararo iqtisodiy integratsiya); 

• katta moliyaviy xokimiyatga ega bo‘lgan,  sub-davlat subyektlarining (TNK, TNB va boshqalar)ning 
o‘sib  borayotgan  avtonomiyasi va ularning ayrim mamlakatlarning iqtisodiy xo‘jalik komplekslariga ta’siri;

• eng yangi axborot texnologiyalari asosida moliya bozorlarining yuqori darajadagi mobilligi va o‘zaro 
bog‘liqligi;

• moliyaviy instrumentlarning xilma-xilligi va ularning dinamizmining yuqori darajasi;
• moliyaviy tizimni juda zaiflashtiradigan, uning qaramligini oshiradigan, milliy iqtisodiyotning (xususan, 

budjet sektorining) doimiy ravishda olinadigan tabiiy xom-ashyo resurslari importi bo‘yicha “yuqori daromad”ga 
haddan tashqari qaramligi;

• global moliyaviy tizimning beqarorligining o‘sishi, tahdidli inqiroz tendensiyalarining paydo bo‘lishi, 
zamonaviy moliya institutlarining (shu jumladan, xalqaro) ularni samarali nazorat qila olmasligi.

Bank faoliyatida moliyaviy barqarorligini ta’minlashning asosiy vazifalari va xususiyatlari - bu bank xavf-
sizligiga tahdidlarning oldini olishga qaratilgan chora-tadbirlardir. Ichki tahdidlarning oldini olishda, xususan, 
bu bank xizmatlari bozorini faol marketing orqali o‘rganish va eng ilg‘or texnologiyalarni joriy etish, potensial 
mijozlar va qarz oluvchilarning to‘lov qobiliyatini chuqur o‘rganishdir.

X U L O S A  V A  T A K L I F L A R
Bank faoliyatining moliyaviy barqarorligiga erishish-bu uning ustavida keltirilgan  maqsad va vazifalarini 

to‘la amalga oshirishda va uning nizomida nazarda tutilgan bank faoliyatining barcha turlarini amalga oshirish 
uchun qulay shart-sharoitlar yaratishda  namoyon bo‘ladigan bankning iqtisodiy manfaatlarini himoya qilinishini 
ta’minlash jarayonidir. “Demak bankning moliyaviy xavfsizligi o‘z kapitalining yetarlilik darajasi; mijozlar, jamiyat 
va davlatning manfaatlari himoya qilinganligi;  moliyaviy barqarorlik,  ichki va tashqi risklarlarga nisbatan barqa-
rorlik darajasi sifatida talqin qilinadi[2]. Bank tizimida moliyaviy barqarorlikning mohiyati  bu tijorat banklarini 
tahdidlarning oldini olish, barqaror va samarali faoliyat yuritishi uchun resurslardan eng samarali darajada foy-
dalanadigan  holatda foyda olishni ta’minlashdan iborat.

Bugungi kunda bank tizimini isloh qilishda asosiy muammo – ular kapitalining asosiy qismi, ya’ni 83% dav-
latga tegishli ekanligidir[3]. Bu o‘z navbatida, bank  sektorida sog‘lom raqobatga to‘siq bo‘lib, xizmat ko‘rsatish 
sifatiga salbiy ta’sir qilmoqda. Shu munosabat bilan O‘zbekiston Respublikasi xukumati va Markaziy bank 
xalqaro  moliya institutlari ko‘magida bank-moliya tizimini rivojlantirish bo‘yicha uzoq muddatli strategiya ishlab 
chiqishni ko‘zda tutmoqda. Shunga ko‘ra banklar faoliyatiga raqamli texnologiyalarni keng joriy etish e’tiborimiz 
markazida bo‘ladi[4]. 

O‘zbekiston Respublikasi bank tizimining iqtisodiy xavfsizligini ta’minlash uchun O‘zbekiston Respublikasi 
Markaziy bankining nazorat organlari va huquqni muhofaza qilish organlari axborotni yig‘ish va tahlil qilish 
uchun resurslarni ajratishi, shuningdek, bank tizimining moliyaviy holatini buzilishiga qaratilgan chora-tad-
birlarni oldini olish bo‘yicha maxsus chora-tadbirlar qabul qilishlari lozim. Axborotni yig‘ish va tahlil qilish doimiy 
ravishda amalga oshirilishi va boshqa davlatlar bilan xalqaro aloqalardan foydalangan holda butun bank tizimi 
miqyosida amalga oshirilishi kerak[5].

Xo‘jalik yurituvchi subyektlar xavfsizligining iqtisodiy jihatlari, faoliyat yondashuvi doirasida odatda, ustuvor 
emas. Iqtisodiy jihatlarini amalga oshirish, odatda, iqtisodiy xavfsizlik kategoriyasi orqali amalga oshiriladi, bu 
birinchi navbatda bankning iqtisodiy maqsadlarini amalga oshirish: foydani maksimallashtirish va xarajatlarni 
minimallashtirish imkoniyatini ta’minlaydi. Shu nuqtayi nazardan, xavfsizlik faoliyati  va iqtisodiy jihatlari o‘rta-
sidagi munosabatlar va bog‘liqliklarni aniqlash, shu jumladan, moliyaviy barqarorlik indikatorlarini va iqtisodiy 
xavfsizlik darajasini baholash mexanizmini ishlab chiqish imkonini beradi, bu esa tijorat banklarining umumiy 
iqtisodiy xavfsizligini qiymat, miqdor va sifat jihatidan  baholash va moliyaviy yo‘qotishlarning mumkin bo‘lgan 
hajmini aniqlash  imkonini beradi.

